Diwrnod ym mywyd oedolyn ifanc sy’n gofalu

	Enghraifft A – Joseph
Mae Joseph yn 19 oed ac yn byw gyda’i fam a’i frawd Samuel, sy’n 12 oed. Cafodd mam Joseph ddiagnosis o iselder cronig pan oedd ef yn 12 oed – ac ers hynny mae Joseph wedi cymryd cyfrifoldeb gofalu am ei fam a Samuel. Ychydig o rwydweithiau cymorth sydd gan Joseph a’i deulu gan i’r teulu symud i Lundain o Ghana pan oedd yn 9 oed. Mae Joseph a’i deulu yn cael peth cymorth gan gwasanaethau cymdeithasol; mae Joseph hefyd yn teimlo ei fod yn cael ei gefnogi’n dda gan staff yn y coleg addysg bellach lle mae’n gwneud cwrs peirianneg sifil.

	7am
	Joseph yn codi a chael ei hunan yn barod. Mae wedyn yn paratoi cinio pecyn ar gyfer Samuel i fynd ag ef i’r ysgol.

	7.30am
	Joseph yn deffro Samuel a’i fam. Mae’n paratoi brecwast ar gyfer y tri ohonynt ac yn rhoi ei moddion i’w fam. Mae mam Joseph yn ei chael yn anodd sbarduno ei hun i ymolchi a gwisgo a pharatoi am y diwrnod i ddod – mae Joseph yn treulio amser yn siarad gyda hi ac yn ei hannog. Mae Joseph yn gadael nodyn ar bapur ar gyfer ei fam, yn ei hatgoffa y bydd gwasanaethau cymdeithasol yn dod i’w nôl am 10.30am i fynd i ganolfan ddydd.

	8.30am
	Joseph a Samuel yn gadael y tŷ. Mae Joseph yn cerdded gyda Samuel i’r safle bws ac yna’n mynd yn ei flaen i’r coleg.

	10.15am
	Joseph yn ffonio ei fam i holi ei bod yn iawn a’i bod yn barod i fynd i’r ganolfan ddydd. 

	3.30pm
	Joseph yn gadael y coleg. Mae’n mynd i’r archfarchnad ar y ffordd adref i brynu bwyd ar gyfer swper.

	4.45pm
	Joseph yn cyrraedd adref. Mae’n dadbacio’r siopa, ac wedyn yn gwneud diod iddo ef ei hun a’i fam ac yn sgwrsio am hanner awr am ddiwrnod y ddau ohonynt. Mae mam Joseph yn bryderus am lythyr a gafodd am adolygu eu budd-daliadau – mae Joseph yn ceisio ffonio’r swyddfa i gael mwy o wybodaeth ond mae wedi cau. Mae’n gwneud nodyn i ffonio eto yfory.

	5.30pm
	Joseph yn gwneud swper i’r teulu; maent yn bwyta gyda’i gilydd ac mae’n rhoi ei moddion i’w fam.

	6.30pm
	Joseph yn helpu ei fam i dacluso ar ôl cinio; mae hi wedyn yn mynd i edrych ar y teledu.

	7.00pm
	Joseph yn treulio hanner awr yn helpu Samuel gyda’i waith cartref mathemateg.

	7.30pm
	Joseph, Samuel a’i fam yn eistedd gyda’i gilydd i edrych ar y teledu. Pan mae’n gwneud hynny, mae Joseph yn defnyddio ei liniadur i wneud bancio ar-lein. Mae tri bil angen eu talu nawr gan fod ei fam wedi cael taliad wedi’i ôl-ddyddio gan yr asiantaeth budd-daliadau.

	8.30pm
	Joseph yn helpu Samuel i fynd i’w wely. Mae wedyn yn smwddio dillad ar gyfer y tri ohonynt ar gyfer y diwrnod wedyn ac yn cael offer addysg gorfforol Samuel yn barod iddi i fynd i’r ysgol.




	9.15pm
	Mae mam Joseph wedi blino felly mae’n cael bath ac yn mynd i’w gwely. Mae Joseph yn dechrau ar ei aseiniad gwaith cwrs ar gyfer y coleg.

	Enghraifft B – Chelsea
Mae Chelsea yn 17 oed ac yn byw gyda’i mam. Cafodd mam Chelsea ddiagnosis o sglerosis ymledol (MS) pan oedd Chelsea yn 6 oed. Fe wnaeth ei mam barhau i weithio am 5 mlynedd a dim ond addasiadau bach oedd angen i’w bywyd dydd i ddydd. Fodd bynnag, pan oedd Chelsea yn 11, cafodd ei mam ymosodiad MS sydd wedi arwain at waethygiad parhaus yn ei chyflwr. Er y cafodd gwaith addasu ei wneud i’w cartref, mae mam Chelsea yn dal i fod angen cryn lawer o help gydag amrywiaeth o dasgau dydd i ddydd. Mae Chelsea a’i mam yn cael peth cymorth allanol ond maent yn awyddus i ymdopi â’u sefyllfa fel teulu. Mae Chelsea yn gwneud cwrs arlwyo yn ei choleg addysg bellach lleol ar hyn o bryd; nid yw’r coleg yn gwybod am ei rôl yn gofalu.

	6.30am
	Mae mam Chelsea yn galw arni gan ei bod angen help i fynd i’r toiled. Mae Chelsea yn helpu ei mam ac yna’n ei helpu i fynd yn ôl i’r gwely. Bydd larwm Chelsea yn canu am 7am, felly mae’n penderfynu peidio mynd yn ôl i’r gwely.

	7am
	Chelsea yn gwneud brecwast. Mae’n gwneud brechdan a’i rhoi yn yr oergell i’w mam ei chael amser cinio. Mae’n rhoi llwyth o ddillad i olchi.

	7.30am
	Chelsea yn deffro ei mam ac yn ei helpu i gael cawod ac wedyn i wisgo.

	8.30am
	Chelsea a’i mam yn cael brecwast gyda’i gilydd, yna mae Chelsea yn helpu ei mam i fynd i’r ystafell fwyta a sicrhau fod ganddi bopeth mae eu hangen ar gyfer y diwrnod y ddod.

	9.15am
	Chelsea yn gadael i fynd i’r coleg.

	11.30am
	Chelsea yn ffonio ei mam i holi os yw’n iawn. Nid yw’n ateb. Mae Chelsea yn bryderus felly mae’n ffonio ei chymydog, sydd ag allwedd i’w fflat. Mae’r cymydog yn mynd i weld mam Chelsea; mae ei mam yn iawn ond roedd wedi methu ateb y ffôn gan ei fod wedi syrthio ar lawr a’i bod yn methu ei chodi.

	2pm
	Chelsea yn ffonio ei mam i wneud yn siŵr ei bod yn iawn. Mae popeth yn iawn.

	3.45pm
	Chelsea yn gadael y coleg ac yn mynd i’r fferyllfa ar y ffordd gartref i nôl moddion ei mam.

	4.30pm
	Chelsea yn cyrraedd adref; mae ei mam wedi cymryd ati gan ei bod wedi ceisio cael y dillad glân allan o’r peiriant golchi ond wedi’i ollwng ac yn methu ei godi. Mae Chelsea yn cael trefn ar y golchi ac yn gwneud cwpanaid e i’w mam.

	5.30pm
	Chelsea’n gwneud swper ac maent yn bwyta gyda’i gilydd. Mae Chelsea wedyn yn helpu ei mam i gael trefn ar ei moddion ar gyfer yr wythnos i ddod (mae’r tabledi yn fach ac mae mam Chelsea yn ei chael yn anodd eu codi).

	6.00pm
	Mae gan fam Chelsea ecsema hefyd. Mae croen ei phen-glinio yn brifo, felly mae Chelsea’n roi eli arnynt. 

	7.00pm
	Chelsea yn smwddio’r dillad glân ac yn llwytho’r peiriant golchi llestri; mae’n glanhau’r ystafell ymolchi ac yn gwneud gwely ei mam.

	10pm
	Chelsea yn helpu ei mam i ddadwisgo a mynd i’r gwely. Mae Chelsea hefyd yn mynd i’r gwely.

	1am
	Mae mam Chelsea yn galw arni gan ei bod angen help i fynd i’r toiled. Mae Chelsea yn helpu ei mam ac yna’n ei helpu i fynd yn ôl i’r gwely. Mae Chelsea yn mynd yn ôl i’r gwely.



